
Intervjuo
kun
Lajos
Tarkony

Antatthistorio 1961. Startis Hun-
gara Vivo. 16-jara gimnaziano en
la provinca hungara urbo Tataba-
nya vartas literaturajn revojn. Li
tradukas al Esperanto novelon de
Jené Heltai: La pulo de Abu Ma-
jub, kaj sendas gin al la redakcio
de la revuo. Post kelka tempo re-
venas al li malgajige dika kover-
to: krom la resendita manuskrip-
to i enhavas ankat malnovan
numeron de Literatura Mondo kun
la traduko de la sama novelo. La
gimnaziano rigardas la nomon de
la tradukinto: L. Tdrkony. Hm.
Kaj la traduko dolorige superas
la lian.

1962. Landa Esperanto-kongreso
en Budape$to. 17-jara gimnaziano
ser¢as en la tumulto la senharan
Mefistan kapon de Kalocsay. Li
sukcesas, kaj post duonhoro jam
sidas triopo ¢e la tablo de restor-
acio: Kalocsay, li, kaj grizhara, si-
lentema nekonato. ,,Sinjoro profe-
soro”, balbutas la gimnaziano, , mi
sendis al Vi tridekon da poemoj,
¢éu Vi...?” ,Poemoj?”, strecas la
memoron Kalocsay. ,,Ah, jes! Mi
donis ilin al Lajos ...", 1i kapsig-
nas al la nekonato. ,,Al Lajos Tar-
kony.” Fulmotondro! Tdrkony. ..

La gimnaziano tim-demande rig-
ardas al la grizharulo, kiu silente,
kvazai honteme ekparolas: ,Mi
legis ilin. Sed redoni ilin mi ne
povas ... Mia dommastrino forje-
tis ilin... Pardonu, sed pli bone
tiel. Vi ne estas poeto.” La gim-
naziano malgaje partoprenas en la
nun sekvanta diskuto, kiun Kalo-
csay eklancas pri vinoj. Post cer-
ta tempo tamen Kalocsay devas
por kelkaj minutoj forlasi la tab-
lon. Tarkony ekparolas: ,,Pardonu
pro la paperoj... Sed via Heltai-
traduko tamen ne estis malbona.

Kaj morgati mi kunportos por vi
libron. Recenzu gin por HV.”

1975. La iama gimnaziano nun
intervjuas por HV sian unuan
mildvocan, sed Kkruele sinceran
kritikinton.

La kleraj esperantistoj cie en la
mondo konas wviajn wverkojn, sed
malmulte scias pri vi mem, pri via
scivila”, meesperantista wvivo. Cu
vi komplezus regali nin per kelk-
vorta biografieto?

Poeto ordinare konfesas pri si
mem en siaj poemoj kaj ankau di-
ras ¢ion, kion 1li opinias interesa
por la mondo. La ceteron li jugas
malgrava., kaj mi vere ne scias,
kial mi devus komuniki, kiomfoje
kaj kiam mi estis ebria au enam-
iginta au havis dentodoloron.

Kompreneble mi naskigis (Buda-
pest, 1902), havis kvin fratojn,
post la abiturienta ekzameno far-
igis studento de jurscienco, sed
pro malsano mi devis ¢esigi la
universitatajn studojn. Poste mi
oficistis gis mia pensiigo. Kiel mi
farigis esperantisto, tion mi pris-
kribis en mia poemo ,Kvar sez-
onoj en 19197 (H. V. 1974/3). En
la dudekaj jaroj mi vizitadis la
Esperantajn klubkunvenojn kaj tie
mi amikigis kun Karlo Bodo¢, kiu
en 1924 jam apartenis al la red-
akta komitato de Literatura Mon-
do. Li kondukis min en la redak-
tejon de LM, kaj tie Kalocsay, ¢u
por min animi au fortimigi, trans-



donis al mi por recenzo la libron
de Kant pri la eterna paco. Mi ne
fortimigis, e¢ verkis longetan re-
cenzon. Kiam mi gin transdonis
kaj kiam gi e¢ aperis, mi sentis
min sanktoleita LM-ano. Kompre-
neble LM baldat c¢esis. Tamen
mia LM-aneco ne perdigis: kiam
LM reaperis en 1931, mi farigis
kune kun Szilagyi gia redaktoro
sub la cefredaktoreco de Baghy
kaj Kalocsay. De tiam oni povus
diri, ¢io kara kaj bela (kaj ankal
malagrabla) de mia vivo krocigis
al LM kaj poste al HV. Fakte, la
tempo inter tiuj du revuoj Sajnas
al mi dezerto, almenat nenion
memorindan mi povus el gi rak-
onti.

Via wvivoverko ampleksas tri
kampojn: la originalan poezian
verkadon, tradukadon kaj verka-
don de eseoj. Kiun el la tri kam-
poj en via wverkado vi konsideras
la plej grava?

Oni komencis min rigardi eseis-
to, éar LM eldonis de mi volumon
da eseoj, sed en tia direkto min
pusis eble tio, ke mi prezentigis
en LM per la nomita kvazauesea
recenzo. Poste pli kaj pli fremd-
igis al mi tiu artospeco, eble an-
kau pro la malagrablajoj, kiujn
mi tiris sur mian kapon per mia
eseo pri Baghy. Tiel mi restis ¢e
la poezio originala kaj tradukita;
¢i tiujn miajn kreajojn mi rigar-
das miaj veraj infanoj.

Kiel tradukisto vi ne limigis vi-
an agadon al la poezio, eé, viaj
prozaj tradukoj estas ne nur alt-
nivelaj, sed ankai wmultnombraj.

Cu vi meniam pensis verki origi-
nalan prozon?

Mi pensis verki ankal origina-
lan prozon, du au tri el tiuj pres-
kauaj noveloj eé aperis en LM.
Sed ili estas tiel memcentraj, ke
ilia gusta formo estus versa. Tiam
ili estus pli mallongaj. sed pli ri-
¢enhavaj. Rekoninte ¢éi tion, mi
turnis mian dorson al la beletra
prozo. .

Estas okulfrape, ke poezion vi
tradukis preskau ekskluzive el la
franca, kaj apenaii el la hungara.
Kial?

Mi povus diri, ke la hungarajn

poemojn Kalocsay fortradukis de
antatt mi. Tamen kelkajn mi po-
vis ankoratl kapti gustatempe; ti-
uj (de Babits, de Arany., de Lo-
rinc Szabo, de Illyés) aperis en
LM at HV. Se mi volus malici
kontratt mi mem, mi dirus, ke el la
franca kaj itala estas pli facile
traduki ol el la hungara, car la
franca kaj itala estas malpli den-
saj lingvoj. Tamen, por ekskuzo
mi povas diri, ke mi faris provojn
ankau pri tradukoj de anglaj po-
emoj, e¢ de Shakespeare-soneto.

Kian estonton latt via opinio ha-
vas la Esperanta literaturo, pre-
cipe la originala? Kiuj estas §iaj
virtoj kaj malvirtoj? Cu vi povus
mencii kelkajn momojn, kiuj ape-
ris lastatempe kaj estas atentin-
daj? Kaj kurioza demando: se wvi
povus kunpreni kvin esperantajn
librojn por longa Sipvojago, kiujn
vi elektus?

Mia opinio pri la Esperanta li-
teraturo, ¢u originala, ¢u traduki-
ta, estas tio, ke gia nura ekzisto
estas miraklo. Por ke literaturo
vivu, necesas tri aferoj: verkistoj,
aper-eblajoj (literatura revuo, el-
donejo) kaj publiko. Oni povus di-
ri ankal, ke la lasta kondico es-
tas primara: multaj, ni diru 10 000,
literatur-konsumantoj kreus la du
antatajn kondic¢ojn. Sed manke de
gi la Esperantaj verkistoj povas
fari du aferojn: au eksilenti, at
verki nacilingve. Krome, la Esper-
anta literaturo havas la saman
malSancon, kiun la movado mem:
gi jam elkreskis el la respektinde
naiva entuziasmo de la ,Lheroaj”
jaroj kaj estas elmetita al preten-
doj, kiajn oni metas kontrat se-
vere serioza realismulo, sed anko-
ral ne atingis tian maturecon,
nek tian materian povon. Se vi vo-
las atdi kelkajn nomojn de ver-
kistoj, kiuj c¢iospite tamen povis
sin fari menciindaj kaj atentin-
daj, jen kiuj venas subite en mi-
an kapon: W. Auld, Marjorie
Boulton, Rosbach, Miyamoto, de
Kock, A. Goodheir, Balbin. Kon-
cerne la kvin librojn, mi kunpor-
tus la Plenan Gramatikon de Ka-
locsay kaj Waringhien, la ..Ling-
vo kaj Vivo” de Waringhien, la
Lear-tradukon de Kalocsay, La
Faraonon, car gi estas sufice di-
ka, kaj .Stupoj sen nomo” de

Ragnarsson, ¢ar tie mi havus mul-
tan tempon por rompi al mi la
kapon.

Kia vi vidas la nivelon de la
nuntempa Esperanta kritiko?

Eble mi ne estas tro severa, di-
rante ke tute ne ekzistas Esperan-
ta literatura kritiko, ekzistas nur
recenzoj, pli guste recenzetoj, Ger-
moj de literatura kritiko 8§ajnis
montrigi en Norda Prismo kaj en
Monda Kulturo kaj ankat en HV,
sed la du unuaj revuoj malaperis
kaj la kritiko bedatirinde ne apar-
tenas al la profilo de nia revuo.

Post la apero de Soifo aperas
tre malmultaj originalaj poemoj
el via plumo. Cu vi havas iajn li-
teraturajn planojn?

Nu, en HV aperis pluraj el miaj
post-Soifaj originalaj poemoj. Mi
ne havas planojn pri poem-verka-
do, mi verkas ilin, kiam ili naski-
gas en mi.

Tikla demando. Iuj malice aser-
tas, ke via literatura agado troe
ligigas al tiu de Kalocsay. Cu vi
povus skizi kelkvorte, en kio di-
ferencas la karaktero de via ta-
lento de la lia?

La demando tute ne estas tikla.
De kvardek jaroj mi laboras kune
kun Kalocsay ¢e LM kaj HV. Mi
apartenas al tiu societo, kiu lin
regule vizitadas. Li estas la unua
leganto de miaj verkajoj, kaj mi
la unua leganto de la liaj. Mi ak-
ceptis la poetikon, kiun 1i Kkaj
Waringhien eksplikis en la Par-
nasa Gvidlibro. Tial oni plurfoje
brulstampis min kiel Parnasanon,
sed mi estas nur Parnasa Gvidlib-
rano kaj havas nenion komunan
kun la francaj Parnasanoj (Lecon-
te de Lisle, Heredia). Sed nun es-
tas ja mode verSi en unu barelon
¢ion, kio estas ritma, rima kaj
komprenebla. Laua tiaj kriterioj
ankau Heine, Pet6fi. Hugo, Burns
kaj Puskin estis Parnasistoj. Pri
la demando, per kio mia poezio
diferencas de tiu de Kalocsay, res-
pondu la literatura kritiko, se gi
iam naskigos en Esperantujo kaj
trovos mian poezion inda je es-
ploro.

Vilmos BENCZIK



LAJOS TARKONY

MIA FRATINO

Fratinon mi deziris iam, frato

plej juna el ses fratoj, fratineton.
Mi kvazat sentis, ke patrino mia,
min tre amanta, de mi tre amata,
atendis fine naski filineton
anstatat mi, filinon post kvin filoj,
do mi dividis kun §i senkonscie
Sian deziron je la knabineto;
fratinon mi deziris, kaj, finfine,
fratin-kompense, iom knabineske,
mi mem farigis, kiun mi deziris
kaj la patrin’ deziris: fratineto.

Kruela estas hom-alternativo:
au morti frue jam, kaj tiam esti
enterigata de amantoj niaj,

au vivi longe kaj mem enterigi
iom post iom niajn plej amatajn.
Jen kiel mi farigis tombfosanto
de I’ familio, gis mi restis fine
senpatra, senpatrina kaj senfrata,
solulo en la fremdiganta mondo
kun societ’ revata kaj songata

el palaj ombroj de la memorato)
kaj el plej pala ombro: tiu eta
fratino, kiun tiel mi deziris,

kaj kiu mi mem Sajnis esti iam.

Tiel mi vivis inter miaj ombroj,

mi, olda fraulo, princo suverena

de nestopitaj strumpoj kaj korvundoj,
urba nomad’ kun logproblem’ refrena,
kies balzamo sola estis rimoj
jonglataj en la cirko verd-arena.

Kaj tiel pasis jaroj kaj jardeko)

kaj ¢iw jar’ farigis pli éagrena,

gis fine, kiel nubojn de atituno
trabrilas orradio de la suno,

en mian vivon trafis lum’ serena:

en societo, kie mi enuis,

min ravis ¢armo de estaj gajvigla

tre bonokula, tre tenermiena,

kaj mia kor’ ekfrapis: jen §i estas,

la revo, kiun en la kor’ mi portis,

la fratineto. Si estis Irena.

Kaj nun mi estas princo suverena
de luo-¢ambro: olda fraul’ beata,
helpata, konsolata, riparata,
renaskiginta en la societo

de mia retrovita fratineto
feli¢odona kaj feliCoprena.

Kia plezuro legi al $i belon,
poemon interpreti att novelon,

au miajn proprajn versojn en hungara,
kaj vidi, ke rebrilas gojo klara

el Sia okulparo belkomprena.

Kion ne donis la infana ago

al mia koro stulte sopirema,

por mi, oldul’, ne estas plu mirago:
fratina mildo kaj fratina ¢armo,
fratina viglo kaj fratina varmo,
fratina kiso de fratin’ Irena.

LA SPEGULO

Sur stratoj or-atitunaj tra vigla svarm’ de homoj
mi vagas nostalgie, sencele, kun revemo

en la kvartalo, kie mia malnova memo,

la knabo pale blonda logis en oldaj domoj.

Dum hela tag’ min hantas revenaj tombfantomoj,
la sojlojn tre konatajn repaSas mi kun tremo,

kaj tordas mian koron trista, sufoka premo:

la homojn mi ne konas, forgesis min la §tonoj.

Al la river’ mi iras provi, ¢u pli kompata.
Knabkorpon mian nage Gi muldis, mild-ondbata.
Hezite mi klinigas super la ondspegulo,

sopirseréante kelkajn el miaj trajtoj knabaj.
Ve, la spegul’ redonas vizagon de fremdulo,
I’ iaman bildon prenis ondoj kaj jaroj rabaj.




K. Kalocsay

La ,,Okcidento” de Tarkony

Apartan lokon en la ,,Soifo” de
Tdarkony okupas la kvar grandaj
odoj pri la ¢ielaj regionoj: Olkci-
dento, Oriento, Sudo, Nordo. Ili
aperis unue en Literatura Mondo
(1947. 1.), kaj montris, ke la poe-
to klopodas liberigi de sia soleco
kaj éirkatipreni la tutan globon
per sia ama atento. Tiun turnon
ankat li mem emfazis per tio, ke
li enkondukas la ciklon, en kiun
li envicigis la kvar odojn, per la
poemo ,Hautéango”.

El la kvar odoj tri aperis sen-
Sange en la ,Soifo”, sed unu el
ili, ,,Okcidento”, ekstreme plivas-
tigis, farigis la dekoblo de la unua
versio. La historio de tio estas, ke
la poeto dume enamigis al la tri-
rimoj kaj en ties kvarversaj stro-
foj li prikantis siajn tagojn, la
,wprofanajn gracojn” de la vivo, si-
ajn antikvajn amatojn”, grekajn
mitojn ktp., kaj krome ankai
multajn el siaj Satataj aiitoroj,
muzikistoj, pentristoj, filozofoj.
Tiel amasigis granda materialo,
sed kiam li kolektis kaj redaktis
¢i lastajn pecojn, li sentis, ke ili
iel disfalos, se ilin li ne povos
kvazat surfadenigi. Nu, konvenan
fadenon por ilia interkroco li ne
devis longe seréi: kiel tia propo-
nigis la odo ,,Okcidento”. Li ne
transprenis en gin tiujn tririmojn
SenSange, okaze li iom Sangis au
plivastigis ilin, tamen ilia origina-
la formo ankorat estas bone re-
konebla en la versoj pri Milton,
Hindel, Rousseau, Voltaire, Mo-
zart, Goethe, Beethoven, Victor
Hugo, Heine, Baudelaire, Wagner,
Verdi, Verlaine, Rimbaud, Here-
dia. Certe li enfandis ankail triri-
mojn pri aliaj, sed ¢ée ili la origi-
nala formo jam apenail estas re-
konebla.

La poemo komencigas per ok
versoj, kiuj kantas la belon de la
plej proksima okcidento, la trans-
danube ku$anta landparto, la ia-
ma Panonio. Tiuj ok versoj, en ki-
wj ,wokas sorée al la supla verda-
blua harmonio kara panjo Pano-
nio” estas tiel sensoflataj, ke ili

kvazal solvigas en la buo kiel
delikatajo.

Entrepreninte la grandegan tas-
kon al si difinitan, la poeto devis
baldail konscii, ke li kondamnis
sin je ekstrema koncizo. Komen-
ce li ne prenas ja tion tro severe,
ekzemple permesas al si memori
pri la Maria-kulto en plena strofo
latia al Stabat Mater, sed tuj pos-
te la gotikon li jam karakterizas
per la admirinda koncizo de du
versoj:

Turbrakoj jetas Sattmajn
Stonopuntojn
en preg’ ogivofebra al éielo.

Tamen, li rekonas ankat la ali-
an flankon de la mezepoko krom
la mistika kaj asketa, éar

Abaton Adam gloras la vinkelo
kaj grasaj fabloj gruntas
ridrikane.

La renesancon li revokas per
tio, ke li rakontas pri gi en for-
mo heksametra, sed al Petrarca li
dedicas tutan soneton. Analoge, li
memoras pri Villon en formo uza-
ta de li en liaj baladoj. Belajojn
kaj kruelajojn de tiw tempo wvici-
gas la longaj versoj heksametraj,
sed por vario enestas kurtversaj
strofoj pri Gutenbery, Koperniko,
Rabelais, kaj inter la okazajoj se-
renaj kaj sangaj re- kaj revenas,
jen jubile, jen ironie la frazo ,,Cie
sonas madrigaloj”.

Tiun parton finas soneto pri la
franca renesanco. Mi opinias, ke
gin, kun detala komentario, oni
povus uzi kiel instruilon pri tiu
poezia periodo.

La kontratreformaciaj-barokaj
tempoj estas skizitaj en kvinjam-
baj stancoj uzitaj de Ariosto kaj
Tasso, sed tiu ludema formo pro-
bable 3ajnis al la poeto tro legera
por la peza temo kaj tial la du
lastajn versojn li plilongigas en

aleksandrojn:
Kaj brulas — pensi estas denove
riska revo —
Stiparoj en Madrido, en Romo, en
Genevo.

Kompreneble la ,oran jarcen-
ton” de la hispanoj kantas versoj
oktrokeaj, kiajn uzis Lope de Ve-
ga en siaj dramoj; en tiuj 28 ver-
soj delikate miksigas admiro kaj
ironio. Sed dum al Lope de Vega
li dedicas nur du versojn:

Dram- kaj versnababo Vega
mondmiraklo kaj Fenikso

tre malfacile li povas fordirigi de
Shakespeare, pri kiu li kapablas
diri fabele multe en 13 blankver-
soj, kaj de la nederlanda pentro,
precipe de Rembrandt, pri kiw [i
donas preskai plenan biografion
en 6 versoj sorée kondensitaj kaj
strece trasentitaj. Inter tiuj du
granduloj, kvazai timiginte de
troa longo, li elvokas Satatan mu-
zikiston nur per wunusola, sed
grandioza verso:

Klar-obskurojn monumentajn
majstro Monteverdi muzikas.

Ankait mi mem estas timiginta:
la poemo havas dudekunu pagojn
kaj mi atingis nur gis la oka. Mi
ne povas do komenti gin tiel de-
tale, kiel estus dezirinde, mi povos
atentigi nur pri io kaj alio. Kiel
reveke §i povas, ekzemple, pre-
zenti al ni la antatirevolucian
Franclandon, la germanan, ang-
lan, francan romantikon, la rean
kaj rean ekbrulon de la hereza-
revolucia fajro ekde la albigensoj
tra la taboranoj, sileziaj teksistoj
kaj aliaj ribeluloj, utopiistoj, filo-
zofoj gis la scienca socialismo! Al-
tigas antatt ni la du gigantoj.
Tolstoj kaj Dostojevskij. Mi jam
signis la momojn, kiujn prilumas
tririmaj ait plilongaj strofoj, sed
ankat tiuj elpasas el la poemego
vive kaj plene, kiuj ricevis malpli
da spaco. Por ekzemplo, mi delo-
gidas citi, kiel estas pentrita la
portreto de kvar romantikaj mu-
zikistoj per tiom malmultaj, ta-
men tiel magie multparolaj penik-
tusoj:

En Schubert nostalgioj al la lon-
tano merlas,

Chopin parfumajn tristojn, dra-
mojn, ribelojn perlas,



Mozaiko pri Lajos Tarkony

,Liaj (kritikistaj — Red.) kriterioj rifuzas lego-
librajn starpunktojn kaj mezurilojn en esperanta
literaturo kaj postulas la enhavan ricon kaj artis-
mon; ankau al la recenzistoj li akre ripcocas pro
ilia malvarmeca rilato al la verkoj, kio kauzas
nesufiéan intereson ée la publiko... Liaj poemoj
tre similas al pentrajoj; liaj vesperoj, lunlumoj,
pinoj kaj ¢efurbaj strataj murmuroj tre ofte efikas
kiel kolormolo au tonbunto de impresionistoj...”

(Drago Krajl en Kvar prelegoj pri la esperanta
literaturo, 1960)

.,.Cu nomi lin polurita romantisto? Pli facile diri,
kiel ne nomi lin. Certe 1li estas tro Sveba por esti
realisma kaj tro tera por esti idealisma. Li estas
li mem; oni povus eé diri, ke li estas troe li mem:
almenau tiel forte li projekcias sian solecon sur la
ajojn, kiel forte la ajoj en 1li speguligas. Ankatl el
la okuloj de liaj amataj estajoj elrigardas li mem
at lia revo pri li mem: tiuj personoj teksitaj el juna
freso, fea bluo, miela blondo kaj miraga §vebo
estas lia memsopiro kaj memidealo neatingeblaj.”

(Kalman Kalocsay antatparole al Soifo, 1964)

.Pasia amanto de la belo, diskreta, sed funde
lirika temperamento, li prikantas intimajn emo-
ciojn, poezion de ¢iutago, pentras grandajn fres-
kopoemojn pri la kvar mondregionoj, rerakontas
antikvajn mitojn, rezignacie inventaras la pasin-
tajn belajojn de la vivo, ¢ion & en la plej pura
lingvo delikate cizelita.”

(K. Kalocsay—P. Balkanyi—H. Vatré en Guid-
libro por supera ekzameno, 1966.)

,,...Lau mia opinio lia arto plej alte atingas en
iuj el la sonetoj lastparte de la libro (Soifo —
Red.), kie senca kompakto plenigas kontentige la
elegantan formon. Generala trarigardo de la tuta
Tarkony nepre kondukas la leganton al la justa
konkludo, ke ja temas pri unu el la plej gravaj
poeziaj verkoj en Esperanto gis nun.

(Baldur Ragnarsson recenze pri Seoifo — Espe-
ranto, 1965)

~La formo de Tarkony estas forte lirika kaj
principe fiksa. Li egale virtuozas per soneto, ro-
bajo, tririmoj, japaneskoj... Sole pro sia unika
formric¢o kaj senbrida lingvo Tarkony legindas, sed
pro sia poezikrea formato — inter la plej grandaj
spite al latnatura pesimismo — 1li simple legen-
das.”

(Poul Thorsen recenze pri Sofio — Norda Pris-
mo, 1965)

.La tiea] (en Dekdu Poetoj — Red.) estas ek-
zemploj de forma perfekteco, apud ekzemploj de
senpere lirika esprimo per liberaj versoj. Tarkony
havas preskat muzikan senton por la ritmo. Li
estas poeto de ¢iutagaj, momentaj okazajoj, sed an-
kat de emocia kunsento pri tuthomaraj problemoj,
kiujn li projekcias tra sia esence lirika personeco.

(Tazio Carlevaro en Esperanto en Perspektivo,
1974)

(Kompilis: V. B.)

kanono florka$ita. Per fajroj dol-
ée feaj

Mendelssohn pitoreskas. Kun fa-
belregnokreaj

tonoj revadas Schumann en fan-
tazi-arbaro,

karnavalbunta princo . ..

Similajn partojn mi povus citi
pri la rokoko, pri la klasikismo,
pri la impresionisma pentro, prila
figuroj de la deknatijarcenta lite-
raturo. El la dudeka jarcento, ki-
un la poeto nomas ,,trodensa, tro-
nebula troproksim” aperas antail
ni ankorail la prilumitaj fiquroj
de Proust, Thomas Mann, Rilke,
George, Apollinaire, Gareia Lorea,
sed poste ,la okuloj oldas jam por

plua vid’”. La mebulo Sajne den-
sigas en tohuvabohuon, el kiu aii-
digas nur ,,dada-henoj”, éar ,,grin-
cas la muziko de la sferoj neniu
oleas la akson de la astroj”.

La poeto kompatas Melpome-
nan, kiu elsangas wvundite de la
ruboj de " rompiginta mondspe-
gulo, kaj, kiel Hamlet, li sendas
for Ofelian, ne en la klostron, sed
en la kinejon.

Oni povas opinii, ke la poeto
estas tro severa pri la nuntempa
literaturo kaj arto, sed tio estas
lia rajto suverena.

Escepte de tio, la poemego es-
tas vera enciklopedio de la etro-

pa kulturo ekde la mezepoko. En-
ciklopedio aperta por tiu, kiu fun-
de konas la trezorojn de nia kul-
turo; tia leganto plezuros legi en
tiel alloga formo pri siaj kultu-
raj amatoj kaj revivi en sorcée re-
vekaj poeziaj bildoj nian kultur-
historion. La malpli orientita leg-
anto kompreneble ne komprenos
¢ion senmanke: li devos uzi la
glosaron, kiun la poeto metis lib-
rofine kaj elseréi la sciendajojn
pri pluraj mnomoj en literatur-
att arthistorio. Tiamaniere li ne
progresos rapide en la legado, sed
se li ne domagos la penon de tia
tralaboro, li devos esti danka al
la poemo, ke gi tiel gojinde vasti-
gis lian spiritan horizonton.



Bukedo de la redakcio

La poemo de Ludmila Jevsejeva pri Tarkony ko-
mencigas jene:

Ce via foto, Lali Blond,
Aromas blanka hiacinto.

Mozaikon pri Lajos Tarkony mi povas skribi
tial, ¢ar ni kunestas preskal ¢iusabate ¢e Kalo-
csay. Inter la sabataj vizitantoj la plej modesta kaj
silentema estas li. Nur malofte li farigas parolema,
kiam kun briligintaj okuloj li rakontas pri jus le-
gita romano, jus vidita filmo, jus traplezurita poe-
mo, al pri siaj aventuroj en la oficejo, kie li la-
boretas por plussalajro krom sia pensio, inter grego
da junaj kaj maljunaj knabinoj lin Cirkaliantaj kun
malespera afableco. Tie li kolektas ankal anekdo-
tojn, sed pri tiuj mi prefere silentas. Nia poeto
cetere ne estas tro dorlotata de la sorto. Ofte tur-
mentas lin malsano, jen vera, jen imagata, ofte
premas lin lia zorge gardata soleco, kiu kompre-
nebligas ankall la melankolion emanantan el liaj
poemoj. Kelkfoje li parolas pri sia baldalia forpaso
— iom poze — sed pli rezigne ol ribele. Por la eks-
tera juganto do nia amiko Lajos 8ajnas pasivulo.
Tiun opinion tamen refutas liaj verkoj, ekzemple
lia. movigema ,,Revuo de Revuoj”. Kion do diri por
konciza karakterizo? Nu, li Sajnas al mi kvazal
senmova, mildabrila stelo kompare al Kalocsay,
kiu, kun sia dinamika naturo, estas kiel kometo.

Ankal mi liriku finante:

La grizan kapon, kara Lali Blond,
Dece girlandas al vi latira frond”’.
Ada CSISZAR

LA PLEJ MODESTA

Mi estas redaktoro de Hungara Vivo ekde 1969,
de tiam mi laboras kun Lajos Turkony. Kompre-
neble jam antalle mi konis lin persone, iomete la
talentan poeton, liajn du (bedalrinde nur du!) vo-
lumojn, la anon de la Esperanto-Akademio, sed pli
profunde nur en la lastaj jaroj.

Tarkony <¢&iam (Ceestas en la redakciaj kun-
sidoj, sed ankoral li neniam parolis al la diskuti-
taj temoj. Eble tial povis okazi, ke kiam ni divi-
dis la Cefajn rubrikojn, Tarkony restis sen kroni-
ko. Tiam venis en mian kapon, ke ni devus publiki
regule ankal raporton, kritikon pri la gazetaro de
Esperantujo. (Mi jam legis liajn elegantajn eseojn
kolektitajn en la libro ,,De pago al pago”. Sed dum
nia unua redakcia kunsido la libroj jam trovis
kritikiston!) Tarkony sen hezitado akceptis mian
peton, tiel li komencis verki numero post numero
sian rubrikon ,,Revuo de revuoj”. Kaj kio okazis?
m-8_a duaranga eblo farigis ne nur unu el la plej
Satataj pagoj, sed lal §ia eleganta stilo kaj sprito
la plej altnivela.

Krom sia rubriko Tarkony sen malinklino vo-
lonte akceptadas aliajn petojn, traduki novelojn,
e¢ anoncojn. Kaj kio okazas? — Liaj prozaj tradu-

koj estas Ciam modeloj por tio, kiaj ebloj kaSigas
en nia lingvo kaj kiamaniere oni devas transplanti
novelon atl anoncon en Esperanton.

Kio povas esti la konkludo?-Esencaj karakterizaj
trajtoj de homo estas ne la vortoj sed la agoj. Ka-
pablas gardi la memoron de homo ne la paroladoj,
sed la verkoj, pensoj, la spirito, kiu radias el sia
tuta vivverko. Kaj al la vera famo sufias e¢ unu
volumo, €ar en la literaturo gravas ne la kvanto,

sed la kvalito.
Mihdly GERGELY

Malfacile estas difini miaflanke, kion mi ellevu
el lia multflanka personeco: la poeton, la tradukar-
tiston, la recenziston al la akademianon? Li kreis
kaj kreas ankal nun grandiozan en €iu sia agado.
Tamen mi aprecus pleje lian tradukistan laboron.
De kiam mi aldis interesan difinon pri la laboro
de la tradukartistoj, mi speciale alte taksas €i tiun
agadon de Lajos Tarkony. Lal tiu difino artnivele
traduki estas: danci en katenoj. Vere, kiuj konas
la arton de la tradukado, tiuj scias, ke tiu difino
estas tre sprita kaj trafa, ja transplanti poemon en
alian lingvon, konservinte la originalan formon kaj
rimformulon: tio postulas pli da kapablo, ol krei
novan verkon.

Nia Lajos Tarkony vere ,,dancas” majstre inter
la implikajoj de la vindkatenaj tekstoj kaj ni es-
peras, ke li ankoral longe fruktuzos sian ,dance-
mon” por la bono de €iuj esperantistoj literature-
maj.

Istvan LASZLO

KARA AMIKO TARKONY!

Per miaj jenaj linioj mi intencas rememorigi al
vi la fruajn tempojn, kiujn ni kune travivis. Mi
pensas pri la zorgoplena, sed glora epoko de la
unua Literatura Mondo, kiam ni kune kun nia kara
Kalocsay kaj la neforgesebla Karlo Bodo priparo-
lis problemojn de la stilo kaj gramatiko de Espe-
ranto. Kalocsay tiam ellaboris sian vortfaradan sis-
temon, kies unuaj skizoj aperis en la internaj kov-
rilpagoj de la Literatura Mondo en multaj dadri-
gajoj.

Cu vi rememoras, kiom modestaj ni estis kaj de-
vis esti tiutempe? Kiel ni gojis pri malgrandaj pa-
Setoj de la movado; pli ol pri la grandaj pa$oj de
Esperanto en la nunaj tagoj!

Vi jam estis tiam signifa poeto. Tion ni ne men-
ciis, kiam vi Ceestis, sed malantall via dorso — kaj
tiaj latidoj estas la plej valoraj.

Nun mi volas konvinki vin, ke vi bone laboris;
ke vi efike agadis je nivelaltigo kaj evoluigo de nia
trezoro — nia lingvo.

Nun ni refoje laboras kune. Kaj mi sentas fa-
voro de la sorto, ke mi povas agadi kune kun vi
por nia komuna celo — la venko de la internacia
lingvo Esperanto.

Amike salutas vin:
L. LESZNAI



